
 پێشينهی ھهندێک کهسب و کار لهبۆکان 

)٢(بهشی   

 

 ٧.    بهننايی

گهلێک باڵهخانهی بازرگان و دەوڵهمهندی قهديمی بۆکان وەستا و بهننای ئازەربايجانی دروستيان 
زەنجانهوە دەيانھێنان. به(م بۆکانيش بهننای ناوبهدەرەوەی ھهبوون. به کردوون که له تهورێز و 

بيرەوەريی من، سهيدی بهننا واته سهيد عهبدولقادری قوڕەيشی، برای سهيد سديق و حاجی سهيد 
کابرايهکی کورتهبا( و جێگهی ڕێزی خهڵک، که دووکچ و  -حهمهسالحی قوڕەيشی، يهک لهوانه بوو

هممهد (سهی حهمکه) ی کوڕی له تيرتاش له باکووری ئێران له کارخانهی کوڕێکی بوون. سهيد مح
 جگهرە کاری دەکرد.

بهننايهکی ديکه ھهبوو که ناوی وەستا قهفار (غهففار) بوو و مێردی دادە عيسمهتی خزمی ئێمهش بوو. 
من دادە عيسمهتم باش لهبيرە، ماڵی له پشت ماڵی کاک عهلی بهسری و نزيک ماڵی سهيدحهکيمی 

 تووتونچی بوو، به(م ئهودەمهی من وەبيرم دێت، وەستا قهفار له ژياندا نهمابوو.

وەستا ، وەستا شيخ ئاغايێ، وەستا قادر ميعماری، وەستا مهحمهد ميعماری، درەنگتر وەستا حهمهساڵه
ديارە ئهوانه ڕەحيم شهوەکی  ناويان ھهبوو.  وەستاڕەحمان عهسکهری و  وەستا کورد هجهعفهر لێل

 ھهموو ناوەکان نين و دەبێ زۆريان له قهڵهم کهوتبێتن.

ەستا ، وواریوەستا عادل شهھس، وەستا قادر، :وەستا مهحمهدئهم کهسانهش وەک گهچکار ناويان ھهبوو
.ەستا عومهر سهقزیو و کوری رەسول دمهکەستا قادر ، وئهحمهد ئهحمهديان  

 

 ٨.      پێ�ودروون

نێوان خيابانی کۆن و تازەدا سێ چوار دووکان ھهبوون که پێPوی له گوزەرێکی باريک و کورتی 
پياوانهيان دروست دەکرد و دەيانفرۆشت (دڵنيا نيم پێPوی ژنانهشيان دروست کردبێت يان نا؟). 
پێPوەکان گهلێک قورس و قايم بوون، ژێريان Sستيکی چهرخی ترومبيل و سهريان چهرمێکی 

عاستهم دەيبڕی! له شاريدا، پێيان دەگوت کهوشی دێھاتی و مندا(نی سووری قايمی گا بوو، گولـله به 
شاريش وەک گهورەکان پێيان خۆش نهبوو لهپێی بکهن. ساڵێکيان باوکم جووتێکی بۆ کڕيم به(م زۆری 

 پێ قهڵس بووم و نهمدەويست لهپێی بکهم، مندا(نی ھاوتهمهن گاڵتهيان پێ دەکردم.



دووزی' بوون واته کاک يۆسف و ميرزا حهمهڕەسووڵ و ميرزا کهوشدرووەکان بهگشتی ماڵی 'کهفش
حهمهڕەشيد. کهسێک يا دوانی ديکهش له ھهمان گوزەردا ئهو کارەيان دەکرد که ناويانم لهبير نييه، 

 دەڵيی يهکيان ميرزا غو(م بوو. 

يهتی ئهو کارە خۆماڵييه لهبهرانبهر کهوشی ڕێک وپێکتر و ڕازاوەتری تهورێز و تاراندا ڕقهبهرا
بۆنهدەکرا بهتايبهت کاتێ که کهوشی ماشێنی (کفش ملی!) ھات، که ھهم جوانتر و ھهم تا رادەيهکيش 

ھهرزان بوو، ئيتر وردەوردە ئهوانيش کاريان له کهميی دا و يهکيان بوو به کهوش فرۆش و لهتاران و 
پێچرايهوە.تهورێزەوە کهوشی دێنا و بهداخهوە له ئهنجامدا دووکانی کهوشدروون له بۆکان   

ھهمان به( بهسهر خهيات واته بهرگدرووی شاريشدا ھات، که به ھۆی گرنگايهتی کاری ئهوانهوە به 
جيا باسی دەکهم. به(م سهمهرە ئهوەيه قاڵی دەست چن واته فهڕش لهبهرانبهر فهڕشی ماشێنيدا خۆی 

هريی فهڕشی ئێران له گرت و له ڕەونهق نهکهوت. ڕەنگه ئهوە بهھۆی پشتيوانی دەرەوەی و(ت و مشت
 ئوروپا و ئهمريکا بووبێت.

، وەستا قادر سالحی، حهبيب اڵڵه سالحی وەستا بۆ کهوش دروويی ناويان ھهبوو: انهشکهسھهروەھا ئهم 
وەستا حهمه  وەستا شهريف باوکی ئاغای رامش،، حهقپوور ڵحیوەستا حهمه سا، مه( ناسح شافعی

.عهزيزنيژاد یخالهکاکهو  رەشيد وسوو( يوسفی)  

واته پێPوی ئامادەيان له تهورێز و درەنگتر له تارانهوە دەھێنا و له  بوون شۆکهوش فرئهم کهسانهش 
، اک حهمهرەسول سالمی، کحهسهن يوسفی یحاج ،سرەو مرادبهگیهمامه خ: بۆکان دەيانفرۆشت

.مهد عهزيزنيژادهمحم  

ئهويش پينهچيهتييه واته چاککردنهوە و کار وئهرکێکی ديکهش ھهبوو که ديارە ئێستاش ھهر ھهيه 
دروونهوە و ژێر تێکردنهوەی کهوشی خراپ بوو. من به داخهوە ناوی پينهچييهکانم له بير نييه. کاک 

جهعفهر مهردانبهگی دەڵێ تهحسين و باوکی دووکانی پينهچيهتييان ھهبوو، که له سهر خوڕێنک جيران 
 دووکانی عهلی حهڵهبی بوو.

 

 ٩.      فهڕش و تهون و خومگهريی 

له بۆکانی سهردەمی منداڵی من، ھونهری بهڕەچنين لهدەوروبهری بۆکان ھهبوو به(م کاری تهونی 
فهڕش و مافوورە، يا نهبوو يا کهم بوو و ناوی کهسێک يا ماڵێکی تايبهتم لهبير نييه مافوورەيان چنيبێت. 

ھهبوو. ڵه ڕێگهی کاک برايمی  به(م فهڕشی ھهوشار له بن گوێی بۆکان، ناوبانگی گهلێک زۆری
فهڕشييهوە دەزانم که حاجی محهممهدی باپيری، واته باوکی حاجی عهلی فهڕشی، سهرەتا له حهماميان 
و ديوەخانی ئاغاواتی ئێلخانيزادە و پاشان له بۆکان داری تهونی بووە و واھهيه يهکهم کهس بووبێت که 

وە. حاجی محهممهد وابزانم خهڵکی تهورێز بوو مهتر و سێ لهچواری چني ٣مهتر له ٢فهڕشی گهورەی 
 و ناسناوی "فهڕشی" ی بنهماڵهکهيانيش ھهر لهو کار وپيشهيانهوە ھاتووە.



و کاتێ که خهڵکی گوندەکانی  ١٣٥٧جيا لهو کهسه دەگمهنانه، بهگشتی ھهتا سهروحهدی شۆڕشی 
1ھهوشار ھاتنه بۆکانهوە، کاری فهڕش چنين له بۆکان باو نهبوو. 

 

ھهر لهو پهيوەندييهدا دەبێ بڵێم به دڵنيايی کهسانێک کاری تهون و مافوورەچنينيان کردووە و من 
نايانناسم. ئهوەش بهو نيشانهيهدا دەڵێم که له بۆکانی سهردەمی منداڵيی منيش دووکانی خومگهريی 

داخهوە که به - 'حاجی خومگهر' ی باوکی کاک غهفوور و حوسهينی ئاشناگهر ھهبوو و حاجی خومگهر
ناوی بچووکيم لهبير نييه، بهنی فهڕشی له دووکانهکهيدا ڕەنگ دەکرد و لهدەرەوە ھهڵيدەخستن ويشک 
ببنهوە. ديارە ئهو ھهموو ساڵه خومگهريی کردنه، بۆ کهسانێک بووە که له ما(ندا تهونيان کردووە و 

 دڵنيام دەبێ خهڵکێکی زۆر ھهبن که ئهو کهسانه بناسن.  

دوای کۆچی ئهو خهڵکهی ھهوشار بۆ بۆکان، فهڕشی بۆکان ناوبانگی دەرکردووە و ساڵێک  ٣٢ئێستا 
تهنانهت ھهناردەی دەرەوەی ئێران دەکرێت. حهق وايه ناوی پێشڕەوانی کارەکه و ئهوانهی وا له 

ھهوشارەوە ھاتنه بۆکان، بۆمێژوو تۆمار بکهين، به(م بهداخهوە من له دوورەو(تی ھيچم لهدەست 
ێ خهڵکانی ديکه ھيممهت بکهن.نايهت و دەب  

وەستا رەشيد ، يدزادە خاتوون خومگهرهس ،وەستا سمايل باوەمين (کهريمی) ،دوای حاجی خومگهر
).ی کاک رەحمان سنجوو(ھاوسهر خومگهر دادە ئامين) وکاروانسهرا دار( چوارچاۆ  

 

 ١٠.      ددانسازی

عهبدولڕەحمانی ددانساز (ڕۆستهمی) بوو، که يهکهم ددانسازی بۆکان له سهردەمی منداڵی مندا کاک 
ديارە دەبێ به کهرەسهی زۆر سهرەتايی ئهو سهردەمه کارەکهی بهڕێوەبردبێت. بۆ پرسياری ئهوەی 

پێش وەستا عهبدولرەحمان، باوکی يا چ کهسێکی ديکه له بۆکان ددانسازيی کردووە، وە,مم نييه به,م 
ۆ نموونه، کاک عهبدوڵ0 ڕۆستهمی کوڕی وەستا واھهيه خهڵکانێکی زۆر ھهبن ئهوە بزانن ب

 عهبدولڕەحمان.

دواتر "ميکائيل" ی ئهرمهنی و کابرايهکی بهڕێزی ئاسۆری، که ناويم لهبير نهماوە، دووکانی 
ددانسازييان کردەوە. پاشان چهند کهسی خهڵکی بۆکان و برادەرێکی مهھابادييش ھهر کاری 
 ددانسازييان دەکرد. من خۆم چوومهته 2ی دووکهسيان به,م بهداخهوە ناويانم لهبير نهماوە. 

يه وە,می پرسيار سهبارەت به چۆنيهتی عي4ج و دەرمان و کێشان و پڕکردنهوە و کهرەسهی باش وا
کارەکه و ڕادەی حهقدەست و شتی لهو چهشنهش وەربگيرێتهوە و بزانرێت کێ، کهی و چۆن کاری 

 ددانسازی له بۆکان و گوندەکانی دەوروبهری کردووە.

                                                             
1
که تهبعيدکرابووم بۆ ئهراک، قاڵيچهيهکم ھهبوو  ١٣٤٢لهبيرمه ساڵی فهڕشی ھهوشار نهقشه و تهرحی ناسراوی خۆی ھهيه و      

وابزانم ماڵی خاڵم پێياندابووم. لهوێ لهبهر بێ پووڵی فرۆشتم! کابرای کڕيار فهڕش فرۆشێک بوو ھاته ماڵێ و ھهرئهوەندەی چاوی 
دەکڕم. به(م لينگهکه بهتهنيا ھيچ ناھێنێت پێی کهوت گوتی ئهوە فهڕشی ھهوشارە ئهگهر جووتهکهيت ھهبێت بهوەندە و ئهوەندە لێت 

تمهن لهچنگی دەرھێنام! زۆرم پێ سهير بوو له ئهراک باسی فهڕشی ھهوشاريان دەکرد. ٢٠٠و بهم فێله به   



کاک مهحمود ، مه2 مهحمهد بانهيیازييان ھهبوو: درەنگتر، ئهم کهسانهش دووکان يا ديدەنگهی ددانس
- زۆلفهقاری، ....بدولقادریهع، محهممهد وەستا حهبيب زاھدیوبی خهڵکی ساب0غ، ئهيو ، ....بانهيی

.(ھاوسهری کاک سه2ح) سه2ح مهردانبهگی و شوعله زاھدی  

 

 ١١.      چهرچييهتی

و. نهبوونی دووکان و بازار لهگوندەکان و ئهوە لهو کارانهيه که مێژووی دەگهڕێتهوە بۆ گهلێک زو
بوونی پێداويستی خهڵک بۆ کڕينی ھهندێک شت، به تايبهت ژنان، که کهمتر ڕێگايان کهوتۆته ناو 

شار، ئهو ئيش و کارەی خوڵقاندووە. چهرچی وشهيهکی کوردی نييه و وابزانم تورکی بێت. له 
ربابادا باسی بنێشت و نهباتی سپی ئازەربايجانيش چهرچييهتی ھهبووە و شهھريار له حهيدە

چهرچييهکان له گوندەکهی خۆيان دەکات. چهرچی بهگشتی شتوومهکی سووکی خۆيان لهسهر 
خوانچهيهک دادەنا و به شريتێک له ملی خۆيان دەکرد ئينجا به کۆ,ناندا دەگهڕان و ھهرای بنێشت و 

 نوقڵ و شتی وايان دەکرد. 

ھهبوون که به گوندەکاندا گهڕاون. دواتر ئهو کارە موسوڵمان له بۆکان چهرچييهکی زۆری جوولهکه 
کردوويانهته پيشه و لهوانه يهکيان "سهيدی خهڕڕازی" (سهيد حهسهنی بهدەوی) بوو که به کۆ,نهکانی 

ناو شاردا دەگهڕا و بنێشت و نوقڵ و مووروو و زەنگيانه و بازنه و شتی لهو چهشنهی دەفرۆشت جا 
شی دەدا يان نا؟ سهيدی خهڕڕازی لهجياتی خوانچه، چهرخێکی وەک نازانم سهری گوندەکاني

چهرچييهکی ديکهی  کاليسکهی مندا,ن ھهبوو، که شتوومهکهکهی له سهر ئهو دادەنا و دەيگێڕان.
مهديان همرەشيد مح حهمه یپاشان له بهر دوکانی حاج بوو، که لۆيدە چکهسخاوەن ناو له بۆکان 

.مورووی دەفروشتتکهيکی دانا و عهتر و ۆب  

 

 ١٢.      زين دروويی، کورتان دروويی و ناڵبهندی

ئهوانه ھی سهردەمێک بوون که خهڵک و به تايبهت ئاغاوەتی دەوروبهری شار ئهسپ و چاروێيان 
2ھهبوو. ئهوانه ھهموو، به پهيدا بوونی ترومبيل و تڕاکتۆر، وردە وردە لهمۆد کهوتن.

 

تاقه يهک دووکانی زيندروون له بۆکان ھهبوو که کاک عهزيز سهڕاج ئهوەی له بيرەوەريی مندا بێت، 
(تهحريريان) بهڕێوەی دەبرد. کاک عهزيز، ھهروەھا دووبرای، که مامۆستای قوتابخانهکانی بۆکان 

بوون، له مهھابادەوە ھاتبوونه بۆکان و لهوێ نيشتهجێ ببوون. دووکانی کاک عهزيز له سهر خيابانی 
سادرات و ميللی ئێستا، له شوێنێکدا بوو که دواتر بوو به دووکانی "خشکشويی  تازە له نێوان بانکی

 وفا". واھهيه پێش تهمهنی من، دووکانێکی زياتری زيندروويی لهبۆکان ھهبووبێت.

ديارە زين بۆ ئهسپ و ماين دروست دەکرێت و گوێدرێژ و ئێستر کورتانيان لێ دەنرێت. 
ڵ ناڵبهندەکان، له مهيدانێکدا کۆببوونهوە که پێی دەگوترا کورتاندرووەکانی بۆکانيش ھاوڕێ لهگه

                                                             
2
! لهھهموو تهختی ئهسپی دنياێسهيرە لێرە له ئوروپای ماشێنيدا، به پێچهوانه، ئهسپ ھهم زۆرە و ھهم ماقووڵه. به لهندەن دەڵێن پ            

گوندوشارێکی بريتانيا ئهسپ بهخێوکردن و ئهسپ سواريی لهوپهڕی برەوی خۆيدايه. ديارە بهشێکيش بۆ کێ بهرکێ کهڵکيان لێ وەردەگيرێت 
ی زۆريان پێ پهيدا دەکرێت.دراو و  



مهيدانی کا، يا مهيدانی کافرۆشهکان. شوێنی مهيدانهکه جێگايهک بوو که لهقهپانی قاسم ئاغاوە بهرەو 
ڕۆژھه(ت دەڕۆيشتی و ڕاست پێش گهيشتن به خيابانی سهقز، گۆڕاييهک ھهبوو که به دەوريهوە 

ريان ھی ناڵبهند و کورتاندروو و کافرۆش بوون، دووکانێکی بهققاڵيشی لێ دووکان بوو. دووکانهکان زۆ
 بوو، که ھی باوکی کاک کهريمی سالمی بوو.

ناڵبهندەکان ھهر له نێو ئهو مهيدانهدا و(خيشيان ناڵ دەکرد. له ناڵبهندەکان تهنيا ميرزاحهمهحهسهنی  
 نهعلبهنديم لهبيرە.

تێبينی: زۆربهی زۆری ناوی ئهو خاوەن پيشانهی وا لهم بهشهی وتارەکهدا ناويان ھاتووە، ڕێزدار 
دەکهم. بهم بۆنهيهوە سپاسی زۆری بۆی ناردووم.جهعفهر مهردانبهگی   

 

 درێژەی ھهيه

 

  

 

  

 


